
bouxbien Laujmiz

faenzcieng ndei 3

Aenyienz Makga

“Dwg ha, naed haeux iq, aenbyuk na, mbouj
log dek aenbyuk ngaz couh mbouj did ok ndaej.”
Ginh Fuzdingz gangj sat youh cam:“Nywjhom ne?”

“Cungj dai liux lo.”

“Mwngz ndaem youq gizlawz?”

Luegbyd ha.”

“Miz ndoengfaex mbouj?”

“Mbouj miz.”

“Gvaiq ndaej!” Ginh Fuzdingz youh riu lo,
“nywjhom huq neix, unj dai! Ttdingh ndaem youq
ndoengfaexlaux cungj dleg yaemhengz cumxmbaeq .
cij doeng didi nditciuq neix cij maj.

“Mwngz vihmaz mbouj caeux gangj?”

“Caeux gangj miz gijmaz yungh? Mwngz laih—
naeuz gauj ‘swhbwnj cujyi’ lumj bae swhbwnj cujyi
nei yungzheih ha? Naemj gwn makdauz couh aeu
hwnj godauz! Couh dawz go’ nywjhom daeuj gangj,
couhsuenq gomiuz mbouj dai, daengz cawqleix
doenghgo seiz, mwngz dwg dak ne roxnaeuz gangq?
Dak gij feihhom couhdwg mbouj okdaeuj.” De youh
cam: ‘Miuzmakgak mbouj dai ba?”

“Dou ndaem youq gyangreih, maj
maqhuz ndei ha.”

“Haengjdingh youh miz vwndiz, gangj mbouj
dingh bimoq bilaeng cungj ngaiz dai sat!”

“Vihmaz?”

Duicangj gungz simgaenj lumj feiz coemh
daengz bwnda nei, Ginh Fuzdingz dauq lumj
raemxgyoet ceh naeng vaiz, mwngz gaenj gou mbouj
gaenj. De menhnyednyed dwk naeuz: “Gijneix ma,
baezlaeng caiq gangj.

“Mwngz gangjriu hix gvagbouh lai loba?”
Duicangj gungz cungj yaek dluq hwnjdaeuj Ciuq
naemjfap de, Mbanjlahgyah geij bi neix faencig
onjbouh swngsang, dingzlai dwg baengh makgak,
hanghmoeg gizwnq mbouj gvaq dwg bangbouj
saekdi, danghnaeuz gisuz ndaem makgak mbouj
gaem ndaej daengz fwngz, daengx aen dajveh couh
doek ndwi lo. Ndigah de lijdwg nyaenx sing nyaenx
heiq, bakdiemz bakvan dwk gouz Ginh Fuzdingz.
Hoeng Ginh Fuzdingz lijdwg coenz ndeu cungj
mbouj nyienh gangj, dauqgfanj naeuz: “Mwngz gaej
naemj dang duzgoep hawj duzbaeu ven congh lo.”
Duicangj gungz rox, duzgoep dwg ciemq conghbaeu
guh rongz, nanzdauh mwngz Ginh Fuzdingz couhdwg
duzgoep? Dangyienz, mwngz mbouj gangj, gou bae
cam bouxwnq ndaw mbanj hix baenz, hoeng gou
couh dwg aen beizheiq neix: Mwngz mbouj gangj,
gou ngangz daj ndaw bak mwngz mbon okdaeu;!

Yaek byaij seiz, duicangj gungz cienmonz gik
Ginh Fuzdingz coenz ndeu: “Gou hwnjdou gouz
mwngz mwngz mbouj gangj, yienghneix cijndaej caj
mwngz soengq hwnjdou lobw!”

“Yoho! Mwngz lij siengj nohvaiz haeu
hwnjgyaq ha?” Ginh Fuzdingz riu hwnjdaeuj,
“Byagujhanz mwngz bongj rumzdingjgyaeuj gvenq
lo, gou oknyouh hix mbouj gdmj yiengqcoh mwngz,
lij gangJ soengqhuq hwn]dou‘

“Mwngz gamj raemj gyaeuj gaeq gangj
vahgeng? Gou yaek sawj mwngz ienqhoij.” Duicangj
gungz baetniuj bae lo.

Ngeih

Gvaq mbouj nanz, Ginh Fuzdingz dahraix
ienghoij lo. Haujlai vunz youq “vwnzva da gwzming”
seiz guh gvaq vaihsaeh, youq nienzdaih haenx, lij
miz gvanbaz aenvih yawjfap mbouj doengz faen
youq, baengzyoux rox sim mizmbangj hix dwg
baenzneix! Gangj geij coenz vah boih sim, yienzbonj
dwg vunz gangj gou hix gangj, hozbiet cuengq mbouj
roengz! Aenvih swhgeij boizhaemz, hawj dajveh
Dauz Fuzgyangz ngaiz doilaeng bi ndeu, nanzdauh
yienghneix mbouj dwg loekcak engq hung? ------ De
yied naemj yied roxnyinh mbouj doiq loh, geij baez
naemJ sij saenq hawj duicangj gungz nyinhloek,
cungj rtoxnyinh sij mbouj ok vah ndawsim,
mboujyawx danggnaj gangj ndei.

Hoeng duicangj gungz mbouj rox gijneix, lij
nyinhnaeuz de dwg gaiq dietbanj ndeu, mbouj haeuj
feiz bae coemh nanz gej ndaej vwndiz. De naemj
daengz ddhlwgdog Ginh Vah Ginh Fuzdingz lo, de
bi’ gyai byaij mbanj seiz daeu] Byaguﬂlanz gvaq,
caeuq Yabeiz bonjmbanj miz gvaq gij cingzeiq

‘roeggae caemh rongz”. Doeklaeng aenvih Ginh Vah
lau bonjfaenh okhaq le boh de mbwq lai, Yabeiz cij
cugbouh damh roengzdaeuj, dingqgangj Ginh Vah
dauq dwg “fatndat” hwn]danJ Duicangj gungz
gietdingh heuh Yabeiz bae “cuengqfeiz coemh bya
ra lohgaeuq’. Yabeiz dangyienz haengj bae lai,
duicangj baij bae gangjyoux, lohdin de hix nyienh
guh. Hoeng duwang] gungz youh naemj, hauxseng
gwnz bak mbouj miz bwn banhsach mbouj maenh,
saeklaeuq “caenh ma hwnj bya lienz ma doek”
yienghlawz guh? Aeu boiq boux binglig ngeih sienq
ndeu cij ndaej: Heuh yahmaiq Gojyingh bae hen de.
Yaek byaij seiz de daengq naeuz, saehcingz banh
ndaej couh ceiq ndei, banh mbouj baenz couh ra di
gingniemh ndeu daugma; danghnaeuz song yiengh
neix cungj ndaej daenngwngz Byagujhanz ndaej
fanndang goenglau cungj suenq sou. Song boux de
byaij le, duicangj gungz roxnyinh muengh raen ndaej
hingz lo: Dietmeuz an youq gwnz lohgaeuq, mbouj
lau nap mbouj ndaej duzfanz!

Mwhneix cingq dwg byaicou, gyoengq seyenz
Mbanjlahgyah cingq nyaengq mbaet makgak, ndaw
bya ndaw mbanj, seiglengq cungj hom makgak liux.
Yabeiz caeuq Gojyingh haeuj mbanj seiz, ngamq
dwg banringz, Gojyingh bae ra beixnuengx, Yabeiz
cig buet bae ranz Ginh Vah. Gwn ngaiz gvaq le,
Ginh Vah hawj daxboh cang ndei haeuxngaiz,
Yabeiz caeuq de caez hwnjbya bae.

Swnh seyenz ma ranz gwn ngaiz, Ginh Fuzdingz
youq ndoengmakgak doeng byaijbyaij, sae yawjyawj,
gujsuenq canjliengh makgak ndaej geijlai. Sawq—
mwh, miz doiq roeggachau ndeu daj baihnaj de
bongh mbin hwnjdaeuj, haidaeuz de ngaiz doeksaet,
gvaqlaeng youh ngaiz ngaeu hwnj simsaeh daeuj:
Roeg lij baenz sueng baenz doiq, hoeng gou cix
gyaxgedged!

Mehyah Ginh Fuzdingz dwg youq caet it nienz
gvaqseiq. Geij bi gonq saedceij mbouj baenzlawz
ndei, dahlwg youh iq, de mbouj gamj siengj lingh
dap coux moq. Geij bi neix saedceij ndei lo, cungj
roxnyinh noix di gijmaz, mbat haetewi, de cungj maij
gangj coenzvah “ranz lawz dai gvan loha”! Eigsei
dwg miz yahmaiq naemj de. Yahmaiq naemj mbouj
naemj de mbouj rox, de dawz gyoengq yahmaiq
baizdoih gvaq dauq dwg caen. De yaep yiemz yah
neix lwg lai, nangq naek lai; yaep yiemz yah haenx
geq lai, naengnaj nyaeuq lumj lwghaemz Gyonj
daeuj gangj, mbouj miz saek yah ngamj sim de.
Hoeng de youh cungj mbouj lumz, haxbaenh doiq
roeggachau couhdwg aenvih de haetewi cij ngaiz
doeksaet mbin hwnjdaeu;.

“Daxboh, mwngz youq gizlawz?”

“Ginh Vah, boh youq gizneix ha!”

Sing heuh dahlwg, dwkluenh ngeixsiengj de, de
han le dahlwg coenz ndeu, ciepdwk ndaq bonjfaenh
dwg “goengrae” : Dahlwg yaek ndaej ngeihcib it lo,
lijcaengz ra ndaej vunz hwnjdou, bonjfaenh dauq
youq neix naemj yahmaiq!

Mbouj nanz, dahlwg okyienh youq dangqnaj de,
“daxboh, miz hek daeuj lo!”

“Byawz?”

Da de ngamq yawj daengz Yabeiz, Yabeiz couh
heuh le sing “Lungzgim” ndeu, yienzhaeuh gangj
mingzcoh swhgeij. (2)



